
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO
KOMUNA E GJAKOVËS
OPŠTINA DJAKOVICA/ MUNICIPALITY OF GJAKOVA

KUVENDI I KOMUNËS

01 Nr. 060/01-10192/2022
Datë.26.05.2022
      PROCESVERBAL
Nga mbledhja e pestë e rregullt e Kuvendit të Komunës së Gjakovës për vitin 2022 e mbajtur me dt.26.05.2022, me fillim në orën 10.00, në sallën e Kuvendit të Komunës në objektin e ish bankosit rruga UÇK Gjakovë.

Mbledhjen e kryesoi : znj. Arbënesha Kuqi , Kryesuese e Kuvendit të Komunës së Gjakovës  .
Në mbledhje marrin pjesë 33 anëtarë të Kuvendit të Komunës: z. Agustin Shala, znj, Albina Sadrija, z. Him Zeqa, znj. Teuta Pallaska Milla, z. Nik Hiseni , z. Valon Pnishi,  znj. Ermira Mehmeti, znj. Albulena Zuka, z. Hekuran Hoxha, z. Besim Kadrija z. Ngadhnjim Dana, znj. Mimoza Shala, z. Ali Tafarshiku, z.Kreshnik Alijaj,  znj, Shqipe Fejza, z. Ledian Rexha, , znj. Diana Qarkaxhija z. Agon Dobruna, z. Ermal Kusari,  z.Bashkim Gashaj, z. Labehat Sadrija, z. Liridon Dula, znj. Lirianda Dahsyla, z.Teki Shala, z.Nexhdet Morina, znj.Saranda Hoda, znj. Besarta Lekaj, z. Besim Ndau, z. Ardian Nushi, znj. Lerena Kameraj, znj. Krenare Bushaj, z. Fazli Hoxha.  
Mungon: z. Mustafa Domi,   me arsye dhe z. Shpend Bajrami .
Të pranishëm të tjerë: Kryetari i Komunës, Nënkryetari, Drejtor të Drejtorive Komunale, përfaqësues të Mediave të OJQ-ve, të OSBE, qytetar të Komunës së Gjakovës, zyrtarët për informim, zyrtarë të tjerë Komunal.
Kryesuesja: I nderuar Kryetar i Komunës z. Ardian Gjini, të nderuar anëtarë të pranishëm të Kuvendit të Komunës, të nderuar drejtor të drejtorive Komunale, Nënkryetar i komunës, përfaqësues të mediave, të OSBE, zyrtar komunal  të nderuar të pranishëm.
Sot e kemi mbledhjen e pestë të Rregullt të Kuvendit të Komunës për vitin 2022 , materialin dhe ftesën për këtë mbledhje ju kemi shpërndarë sipas afateve të parapara ligjore. Të pranishëm janë 33 anëtarë z. Mustafa Domi, ka  njoftuar se nuk ka mundësi me marrë pjesë në këtë mbledhje për shkaqe shëndetësorë , meqenëse ekziston Koriumi po fillojmë me mbledhjen. 
Rendin e ditës  së bashku me ftesën dhe me materialin e  mbledhjes e keni marrë me kohë sipas afateve të rregullta ligjore, andaj e hapi diskutimin a ka dikush ndonjë diskutim sa i përket rendit te ditës për ketë mbledhje.  
z. Ali Tafarshiku: Propozojmë që ne kuadër të rendit të ditës për këtë mbledhje të futet si pikë e rendit të ditës situata rreth gjendjes në stacionin transfer në lagjen Ali Ibra duke e pasur parasysh djegien e mbeturinave që po ndodh atje dhe rrezikimit të shëndetit të qytetarëve të Komunës së Gjakovës . 
Kryetari : Kjo çështje është shumë me rëndësi ne sot mundemi me diskutu për këtë çështje por unë propozoj që  në momentin që i kemi informacionet e nevojshme edhe nga polica mundemi ta ftojmë edhe një mbledhje të jashtëzakonshme e të diskutojmë për këtë pikë, sepse është e pa mundshme me i siguru materialet e nevojshme  andaj vendimi është i juaji unë propozoj që të mbetet për një mbledhje tjetër   . 
Kryesuesja : Meqenëse po dakordoheni që kjo pikë mos të jetë për këtë mbledhje në rend dite nuk kemi nevojë që ta qesim në votim, a ka diskutime të tjera.
Kryesuesja: Meqenëse nuk ka diskutime të tjera  e qes në votim rendin e ditës sipas ftesës së bërë. Kush është Pro, Kundër , Abstenim. Nga anëtarët e pranishëm unanimisht u votua pro kësaj pike të rendit të ditës. 

Pas votimit te bere  u miratua ky : 
RENDI I DITES 
1. Shqyrtimi i procesverbalit të mbledhjes së mbajtur me dt. 29.04.2022.
2. Pyetje për ekzekutivin nga anëtarët e kuvendit.
3. Shqyrtimi i Propozim Vendimit për miratimin e Nismës për Bashkëpunim Komunal Ndërkombëtar me Bashkinë e Shkodrës,  Republika e Shqipërisë .

4. Shqyrtimi i Propozim Vendimit për dhënien në shfrytëzim të Pronës Komunale Tregu në Orize .

5. Shqyrtimi Propozim Vendimit për themelimin e  Komisionit Vlerësues për Dhënien në Shfrytëzim të Pronës Komunale Tregu në Orize . 

6. Themelimi i komisionit për zgjedhjen e  Këshillave Lokal në Komunën e Gjakovës . 

7. Informatë mbi Qarkoren e parë të Ministrisë së Financave .

8. Shqyrtimi i Informatës mbi përgatitjen ndaj Emergjencave në Komunën e  Gjakovës .

1.Pika e parë e rendit të ditës: Shqyrtimi i Procesverbalit nga Mbledhja e mbajtur me dt. 29.04.2022.
Kryesuesja: A ka dikush ndonjë vërejtje sa i përket procesverbalit nga mbledhja e fundit e mbajtur me datë 29.04.2022 hapi diskutimin nëse keni ndonjë vërejtje ose sugjerim sa i përket këtij  procesverbali. 
E qes në votim miratimin e procesverbalit nga mbledhja e fundit e mbajtur me dt. 29.04.2022. Kush është Pro, Kundër, Abstenim. Nga anëtarët e Kuvendit të Komunës unanimisht u miratua procesverbali nga mbledhja e Kuvendit e mbajtur me datë 29.04.2022.
2. Pika e dytë e rendit të ditës : Pyetje për Ekzekutivin nga anëtarët e Kuvendit.
Kryesuesja: Për këtë pikë të rendit të ditës e kemi Pyetje për ekzekutivin, E hapi diskutimin për këtë pikë të rendit të ditës .

z. Ali Tafarshiku: Meqenëse u dakorduam që informatat zyrtare ti kemi në një mbledhje të jashtëzakonshme, atëherë kemi disa pyetje për kryetarin e dimë se i keni nënshkruar dokumentet për pastrimin e tërësishëm të deponisë së mbeturinave në qendrën trasfer me MAPL-në dhe me Ministrinë e Ambientit dhe procedurat e tenderimit kanë filluar por ajo që na intereson është se a do të vazhdoj edhe pas pastrimit që të grumbullohen mbeturina në këtë vend, me dit 27.05.2021 e keni aprovuar kresën e  KRM Çabratit për marrjen në shfrytëzim të Stacionit Transfer a keni informatë tani nga kjo ndërmarrje pse i njëjti problem po përsëritet prapë, ndërsa qe 4 vite policia janë duke i zhvilluar hetime a keni ndonjë raport nga policia dhe a e konsideroni se dhënia në shfrytëzim  kësaj  ndërmarrja stacionin trasfer që është në procedurë gjyqësore a është i drejtë dhe ligjor.

Për bllokun e luftëtarëve në mbledhjen e  fundit Kryetar me keni thënë se nuk ka mundësi me ndodh bartja e pronës pa a e pasur një vendim të gjykatës ndërsa unë e kamë një dokument që i përshkruan dokumentacionet dhe nuk ka vendim gjyqësor apo i kuvendit a e konsideroni si të jashtëligjshëm këtë vendim, cilat janë hapat e ardhëshëm që do të ndërmerren për këto 12 familje që e kërkojnë të drejtën në pronë, Kemi shqetësim për mirëmbajtjen e banesave kolektive dhe banorët kanë kërkuar që të ngritëm këtë çështje, Sot i pamë në hyrje që ka pakënaqësi për ndalimin  e veprimtarisë së Shish bareve dhe a keni pasur takime me përfaqësuesit e bizneseve sepse ata janë ankuar se kryetari nuk po na takon si dhe a keni biseduar për një lokacion ku munden me ushtrua këto aktivitete .
Kryetari: Për Stacionin Transfer, dje kemi qenë në vend të ngjarjes dhe i kemi marrë të gjitha informacionet të cilët i kemi përcjell në institucionet relevante dhe problemi qëndron tek ajo që janë lejua operatorët privat që të bëjnë riciklimin e mbeturinave dhe është detyrua ndërmarrja jonë publike me i hedh mbeturinat jashtë stacionit transfer, e dimë se ka pasur insistime me i nënshkrua marrëveshjet të dëmshme dhe unë nuk e kamë nënshkrua, dhe tani komuna është paditur për atë mos nënshkrim, dje jemi bind që ka edhe zyrtar të ndërmarrjes që kanë ndikuar që ato mbeturina të hedhen jashtë pjesës së stacionit transfer, në vitin e kaluar jemi dakorduar që mos me u hedh fare mbeturina jashtë stacionit transfer, dhe të barten pjesa tjetër e mbeturinave për transferim në Landpvicë, dhe aty kanë filluar prap që të hedhen mbeturinat jashtë stacionit ne ju kemi shkruar letër kryeprokurorit që të flijon hetimet sepse komuna nuk ka mundësi me i zhvillu hetimet, kjo çështje ka me marr fund dikur dhe kemi me i shkua deri në fund, dje edhe zjarrfikëset janë dal me komunikatë se ka pasur djegieje të qëllimshëm dhe kjo ka ndodh në momentin kur është ofruar koha me u pastruar atë zonë ndodh zjarri e këtu punë ka vetëm policia sepse këtu ka krim, veprimet e komunës janë plotësisht të ligjshme dhe aty do të ketë stacion trasfer sepse është e pa mundshëm që të bartim direkt në Landovic por nuk paraqet problem nëse zbatohet ashtu siç është planifikuar , por problemi qëndron hedhja e mbeturinave jashtë stacionit transfer. Për bllokim e luftëtarëve unë nuk e di se si pronat komunale të na barten me një procedurë administrative pa e pasur një vendim të gjykatës ose të kuvendit, dhe nëse ka ndonjë procedurë që mundem me e rregulluar këtë çështje tregona dhe unë me kënaqësi do ta ndjeki atë procedurë. Sa i përket mirëmbajtjes së banesave kolektive ne kemi filluar me pastrimin e hyrjeve, me vendosjen e  dyerve të sigurta me vendosjen e interfonëve, vendosjen e dritave pra jemi duke punuar dhe tani po na thuhet se pse nuk po bëhen i por nuk kryhen të gjithë përnjëherë për shisha baret nuk ka logjik me protestua pse nuk po shkelet ligji nuk ju ka ndal veprimtaria por një produkt ju ka ndalu vendimi është marrë në mandatin e  kaluar në mënyrë unanime këtu, ata munden me punua por ju është ndaluar një produkt për çka kemi pasur shumë ankesa nga banorët aty dhe unë nuk kamë obligim me i gjet lokacion kafeterive nuk është obligim i komunës, jam takuar shumë shpesh me ta .
z. Ali Tafarshiku: U tha se Stacioni Transfer është dhënë në vitin 2016 një operatori të jashtëligjshëm atëherë edhe asambleistët paskan qenë të jashtëligjshëm sepse është dhënë në ankand publik, u tha se nuk keni nënshkruar kontratën dhe ja ku e kemi dokumentin që ti e ke nënshkruar e operatori nuk e ka nënshkrua, tek shisha baret unë pyeta a i keni taku sepse keni dit me i përdor për fushat e tani bëju zgjidhje . 
Kryetari: Ajo marrëveshje që është nënshkruar nga unë ndërsa pala tjetër nuk e ka nënshkruar sepse nuk ka qenë sikur që e ka kërkuar ai, pra kjo është esenca dhe qysh ja keni përgatit  ju që komunës së Gjakovës në vend që me i kushton toni 6 ja kanë bërë 9 euro për atë unë nuk e kamë nënshkruar. Nuk mundeni me votua me i ndal shishabaret e në të njëjtën kohë me shkuar me fol me përfaqësuesit e shisha bareve e mos me e dit qëndrimin e juaj andaj tregoni çka po doni me i ndal apo jo , unë  nuk e kamë përdor për fushat askënd ju po i përdorni sepse unë edhe para zgjedhjeve ju kamë treguar se kanë me u ndal ato veprimtari.
znj. Shqipe Fejza: Çështja e parë ka të bëj me bordet e drejtorëve në dy ndërmarrjet publike komunale Stacionin e Autobusëve dhe Ngrohtorja e qytetit ku u pa se janë plotësisht politike sepse janë ndarë sipas formulës politike që janë edhe në Komunë. Siç e dimë ndërmarrjet publike janë asete të përbashkëta që duhet të menaxhohen drejtë dhe në interes të përgjithshëm , për mendimin tim ky është shembull i keq se si zgjedhën bordet e ndërmarrjeve, pyetjet e mija janë për komisionet e ndërmarrjeve se a keni vendos ju për këto borde apo  shefat e partive anëtarët e komisioneve nga shoqëria civile a kanë çka i raportojnë qytetarëve në këtë rast meqenëse janë të zgjedhur nga shoqëria civile për me i mbrojt ndërmarrjet publike. Kërkojmë nga Komisionet komunale të aksionarëve që të na raportojnë se si janë zhvilluar këto procese se si ka mundësi të merohen në ndërmarrje publike njërëz krejtësisht të anshëm e politik dhe sa janë përfillur kriteret e konkursit dhe ligji për ndërmarrjet publike që kërkon që 2 nga 4 drejtorët të jenë  profesionistë a ka mundësi me na tregu se cilët janë ata dhe pse nuk e keni zbatua kriterin Gjinor .  
Kryetari : Komisionet komunale të aksionarëve janë të obliguar që ti zbatojnë ligjet dhe rregullat në fuqi, dhe e kanë të drejtën e ankesës kush donë e që dyshon në ketë procedurë edhe kandidatët që kanë qenë në procedurë, tek përshtatshmëria politike Ligji e thotë se as njëri nga kandidatët që ka qene brenda 36 muajve i zgjedhur apo ka pasur post politik nuk i lejohet të jetë anëtar i Bordit andaj nëse e gjeni ndonjërin nga këta që ka qenë brenda kësaj kohe kandidat atëherë drejtoni letrat ku duhet dhe do të kryhet ajo çështje. Ka ndërmarrja që komuna nuk ka qasja në to dhe nuk zbatohet as një kriter dhe nuk keni vepruara as reaguar askush atëherë kur të shitni moral duhet të folni për të gjitha e jo për dikën po e për dikë jo, të gjitha këto procedurat kanë me qenë në rregull dhe do të kryejnë punën me përkushtim dhe nder.
znj. Teuta Pallaska Milla: E kamë një kërkesë për banorët e lagjes Qel Shabani në Becë që jetojnë afër 30 familje dhe e kanë dorëzuar një peticion që kanë kërkuar ndërtimin e asaj rruge që në sezonin e  dimrit është e pa kalueshëm .

z. Teki Shala: Kërkoj nga kryetari i komunës përgjigjeje se çka është ndërmarr për Urën e Rogovës nga mbledhja e kaluar e deri më tani sepse ne ballafaqohemi për çdo ditë me atë rrezik ku qarkullimi tani është edhe më i madhe edhe për shkak të punëve bujqësore por edhe për shkak të ardhjes së bashkatdhetarëve, shtesë kësaj janë dëmtuar edhe hyrjet  kryesore edhe nga  rruga për në Prizren edhe nga hyrja e fshatit, si dhe kërkesa tjetër   ka të bëjmë me një plan konkret se si do të menaxhohen mbeturinat sepse nevojitet një plan konkret për e menaxhimin e  kësaj situate pra të kemi një plan se d to të veprohet për trajtimin e mbeturinave edhe në stacionin treasfer edhe të mbeturinave të ngurta.
z. Ngadhnjim Dana: Fjalimet që u bënë nga kryetari i komunës ishin fjalime që nuk i përkasin një kryetari të Komunës duke u nisur nga ajo që tha për stacionin trasfer që tha se kjo punë ka me marr fund dikur, kjo nuk duhet ti lihen fatit por duhet të merren masa menjëherë.   
Nëse duhet me ndryshua ndonjë vendim atëherë ndryshone sepse shumicën e keni dhe mundeni me marr kësi vendime, janë dhe në shumë të mëdha të parave për këtë çështjeje edhe ende nuk është zgjidhur ky problem, në vazhdimësi e keni një frazë për çka do që të folët thuani dërgoni në prokurori, ndërsa u tha se me ja nis unë me fol ju dhemb koka edhe ne po te thejmi dërgoni në prokurori ato dhe të ju dhemb koka atyre që kanë bërë gabime .
Kryetari : Për Urën në Rogovë fatkeqësisht e kemi të njëjtën përgjigjeje sikur në herën e fundit pas takimit me ministrin Aliu pra jemi duke pritur përgjigjeje të ministrisë. Ndërsa për mbeturinat në vazhdimësi ju kemi tregur për të gjitha veprimet se i kemi marrë dhe prapë e kemi të njëjtën pyetje se çka keni bërë plani për mbeturinat është në plan më i madhe për menaxhimin dhe çdo gjë lidhet me agjencionin për menaxhimin e mbeturinave dhe janë duke punuar me e gjet një zgjidhej të përgjithshme , ka sende në politik që kanë ndodh por nuk janë për prokurori por janë punë të dëmshme dhe nuk eshët gjithçka për prokurori , unë ju thash se për këtë çështje ju kemi drejtuar zyrtarisht prokurorisë sepse ne nuk kemi kapacitete me i udhëheq hetimet për atë që ka ndodh në Qendrën Transfer. Për shisha Baret të gjitha jeni kanë me i ndal e tani çfarë keni mos tentoni me i bë qefin të dy palëve sepse vet keni kërkuar që të ndalen  
z. Ngadhnjim Dana :Nuk tha askush se vendimi është i keq dhe duhet të ndryshohet ne pyetem vetëm se a i keni takuar ata qytetar që po protestojnë për këtë çështje .
znj. Shqipe Fejza: Unë kërkova përgjigjeje nga komisionin Komunal i aksionarëve e jo nga kryetari i Komunës. Dit më parë ishte festa e shkollës Nexhmedin Nixha në Gjakovë dhe sipas asaj që u publikuar pamë se me ftesën e  drejtoreshës së shkollës ishin të ftuar edhe Ganimete Musliu dhe Pal Lekaj aty munde të ishin të ftuar kryetari i Komunës, Ministri i Arsimit etj por jo këta dy dikush që nga banka e të akuzuarit për Korrupsion vjen e prezantohet pra shkollave tona , pyetja ime është se çfarë i lidh këta dy persona me këtë shkollë .
Kryetari: Ky është një mllef i kotë çka ka lidhje nëse dy deputet të Kuvendit të Kosovës marrin pjesë në një Festë të një Shkolle, këtu nuk ka asnjë problem as demokratik as ligjor por i vetmi problem është se znj. Shqipe ata dy nuk i pëlqen, sepse ka plot të tjerë që vizitojnë shkolla e institucione e për ata nuk është problem për dikën tjetër nuk lejohet apo  edhe një herë po ju them kur të moralizoni bëjeni për të gjithë e jo me i nda, ata dytë janë përfaqësues të popullit deshe apo jo ju nuk janë më  të pa rëndësishëm se ju që tu ka mbushur mendja se jeni shumë e rëndësishme, bëhuni ferr bëhuni të njëjtë për të gjithë e jo me bërë ndarje sepse jeni shumë gabim me pretendua se dikush është me i vlefshëm e sikush tjetër kjo ka kosto në demokraci.
z. Fazli Hoxha: Kërkoj që të formohet një komision dhe të bëhet rivlerësimit i familjeve që janë vendosur në banesat e banimit social sepse në bazë të informacioneve që i kemi gjendja ekonomike e disa familjeve që jetojnë aty është përmirësuar dhe nuk kanë nevojë për to. Nga ekzekutivi ka gatishmëri sepse është planifikuar dhe do të ndërtohen edhe dy banesa për banim social por nga komisioni kërkohet që të bënë një vlerësim objektiv dhe mos të lëndohet asnjë familje që banon aty që unë besoj se do të ketë edhe gatishmëri që të lirohen banesat nga ata që nuk kanë më nevojë .
z. Liridon Dula: Këtu u fol për dy deputetet e parlamentit të Kosovës sidomos për znj. Ganimete Musliun e cila është një ndër deputetet më aktive dhe e cila gjatë tërë kohës merret me problemat e qytetarëve, dhe nuk është fare e drejtë me dal e me fol në atë mënyrë për të këtu në kuvendin e komunës së Gjakovës .

znj. Mimoza Shala: Ne nuk kemi nevojë me fol në këtë foltore jashtë asaj që i kemi në rend dite as kryetari nuk ka nevojë me na fol për nivelin Qendror por jemi këtu për  çështjet e komunës pra ne duhet të flasim për problemi që të gjithëve po na shqetëson ku edhe në mandatin e kaluar kemi thirr mbledhje të jashtëzakonshëm për këtë problem përgjigjeje kryhet një dit nuk është përgjigjeje, dhe në mandatin e kaluar në atë mbledhje kryetari maksimumi ka thënë një vit këto fakte janë publike atëherë ku mbetet kjo fjalë publike sepse ky tym është shumë i dëmshëm për të gjithë qytetarët, dhe a është ndërmarr nga Inspektorët ndonjë masë për ata që i dërgojnë mbeturinat jashtë qendrës transfer. Sa i përket shisha barëve pajtona me  kryeartin se mos me mbajti dy qëndrime sepse ne të gjithë kemi votuar në mënyrë unanime me i hekë shisha baret dhe pyetja jonë ishte se a i ka taku ata përfaqësues që po protestojnë, sepse na është thënë se para zgjedhjeve nuk i ke ndaluar  pasi që ju kanë thënë përfaqësuesit e shisha bareve se nëse na i ndalon nuk ta qesim votën.
Kryetari: Për pjesën kryhet një dit kamë mundur të keqkuptohem sepse e kamë thënë se ndikimi i njerëzve të pa ligjshëm kryhet një dit ashtu e kamë pas fjalën por për mbeturina ju e dini se janë hek me mijëra tona dhe shumë shpejt do të kryhen krejt ato mbeturina sepse jemi në procedurë. As një i shisha bareve nuk më kanë thënë ta qesim apo nuk ta qesim votën prandaj jeni gabim me atë që na thatë këtu pra nuk qëndrojnë me mua ato kërcënime .

znj. Mimoza Shala:  Unë flas atë që e dëgjon por nuk e di se qa mendon andaj kur fola për vota e thash për PSHDK sepse ish kryesuesi i ka takuar e për atë e pata falën 
z. Agon Dobruna: Sot e kemi një gjendje emergjente në bazë të asaj që shihet në qytet pyetja ime është se a keni kërkuar ndihmë nga qendra operative në Kuadër të Ministrisë së Punëve të brendshme për me u shua zjarri dhe pastaj për procedurat tjera shpresoj që të realizohen edhe për prokurorin që e keni lajmërua ka qene dashtë më herët si dhe kërkojmë që të ketë kontrolle të vazhdueshme dhe mos të lejohet me u hedh mbeturina jashtë Qendrës Tansfer .
Kryetari: Pjesën operative janë duke e kryer Zjarrfikësit e Gjakovës dhe Drejtoria e Emergjencave, janë njoftuar të gjitha Institucionet do të kenë kontrolle të përditshëm , dhe për me u shua aj zjarre duhet të kemi makineri me zingjir të bëhet ndarja e mbeturinave sepse materiali i lëngshëm që është përdor ka depërtua thell dhe  zjarri po ashtu .
z. Ledian Rexha: Disa rrugë në Komunën e Gjakovës janë në gjendje jo të mirë dhe ne i kemi bërë 119 foto prej të cilave janë 56 dëmtime rrugore  49 puceta të ujëmbledhës  që ju mungojnë kapakët si dhe janë 12 puseta të  kanalizimeve që janë të dëmtuara dhe janë rrezik për me ra tërësisht siç janë tek shkolla Emin Duraku, Zekria Rexha, tek shkolla Yll Morina ka nevojë me u vendos pengesat në rrugë dhe disa rrugë të tjera si rruga Shaban Zajmi në Çarshi të vogël që është e pa ndërtuar, si dhe a ka nja plan për renovimin e rrugëve që të kryhen para se me ardhe mërgimtarët. Një pyetje kemi nga banorët e Bllokut të Ri a ka ndonjë lokacion për shitësit e druve sepse po parkohen para shtëpive të tyre . 
Kryetari: Një pjesë e mirë e rrugëve edhe në fshat edhe në Qytet janë kryer, janë kryer rrugët kryesore tani për renovimet e vogla kemi kontrata por kemi disa probleme me çmime por do të përfundohen edhe këto renovime, për çështjen e sinjalizimit dhe shtyllave antiparking kemi pas një ankesë lënda është dërguar në OSHP dhe tani kemi probleme, tek rrugët në ketë vit do të kryhen ato që janë me kontrata të Komunës ndërsa për ato që janë nga Ministritë duhet të presim , kemi me pas ngushtica sepse ka me pas punë sidomos në rrugën nga Gjykata deri tek Emin Durku do të provojmë që të kryhen sa më shpejtë. Sot e keni në shqyrtim Pikën për dhënien në shfrytëzim të Tregut në orize që do të jetë një komision gjithëpërfshirës 
z. Ardian Nushi: Unë dola më shumë për një replika ndaj znj. Mimoza Shala që e etiketoj z. Anton Shala për çështjen e  Shiashabareve, ku  ne si PSHDK nuk bëjmë Politik me këtë çështjen por qëndrojmë në mbështetje të rregullores e nuk është në rregull me luajt me ato biznese kinse jeni në mbështetej të tyre por propozoni një zgjidhej e mos etiketoni njerëz që nuk janë prezent ne edhe njëherë qëndrojmë pro rregullores dhe nuk bëjmë politik me këto biznese .
z. Ermal Kusari: Pyetja ime është për drejtorin e Bujqësisë lidhur me digat e ujitjes që nuk janë në funksion që një vit cilat janë masat që i keni marrë dhe si mendoni ta zgjidhni këtë çështje .
z. Kreshnik Alijaj: Pyetja ime është për ligjin për sistemin e adresave sepse në fshatra nuk ka numra të shtëpive dhe kur të kemi dërgesa po hasim në vështirësi me gjetjen e adresave andaj kur pritet që të implemntohet ky ligj .
Kryetari: Ke të drejtë dhe do të punojmë në këtë drejtim dhe do të gjejmë një zgjidhej .
Kryesuesja :  Meqenëse nuk ka diskutime të tjera e shpalli të mbyllur këtë pikë të renit të ditës 
3. Pika e tretë e rendit të ditës : Shqyrtimi i Propozim Vendimit për miratimin e Nismës për Bashkëpunim Komunal Ndërkombëtar me Bashkinë e Shkodrës,  Republika e Shqipërisë .
Kryesuesja: Për këtë pikë të rendit të ditës e kemi Shqyrtimi i Propozim Vendimit për miratimin e Nismës për Bashkëpunim Komunal Ndërkombëtar me Bashkinë e Shkodrës,  Republika e Shqipërisë, iniciativa ka ardhur Anëtar të Kuvendit dhe nga Shoqëria civile,  bashkëpunimi i dy vendeve tona i Komunës së Gjakovës dhe Bashkisë së Shkodrës është shumë i nevojshëm dhe i mirëseardhur që do të na ndihmoj të kemi një bashkëpunim vëllazëror në fushën Sociale-Ekonomike, të Arsimit, Turizmit, Trashëgimisë Kulturore dhe të tjera, së bashku me materialin ju kemi përcjellë edhe dokumentet e komunikimit në mes të dy kryetareve lidhur me këtë nismë, andaj e ftoj Kryetarin e Komunës që ta merr fjalën për këtë pikë
Kryetari: I falënderoj të gjithë që kanë kontribuar për me ardhë deri tek kjo nismë Gjakova dhe Shkodra kanë pasur historikisht komunikim dhe raporte të mira vëllazërore pra kjo është diçka e natyrshëm dhe kemi bashkëpunim edhe me Bashkinë e Sarandës dhe të Kavajës që do të vazhdojmë edhe me Bashki të tjera. Në javën  kaluar kamë qenë në Gjermani në një qytet që është me madhësi të Gjakova por që është në Zemër të biznesit Botëror  edhe me kryetarin e kësaj komune jemi dakorduar për një bashkëpunim dhe ai do të vjen këtu dhe do të vazhdojmë pra ky ke vetëm një njoftim .
znj. Mimoza Shala: Në emër të Grupit ne e përkrahim një nismë të tillë dhe i përgëzoj për këtë iniciativë dhe propozojmë që ngjarje të tille të kemi përsëri këtu në kuvend  .
Kryesuesja: E qes në Votim Nismës për Bashkëpunim Komunal Ndërkombëtar me Bashkinë e Shkodrës,  Republika e Shqipërisë.Kush është për , Kundër , Abstenim. Nga Anëtarët e pranishëm të Kuvendit të Komunës unanimisht u votua Pro kësaj pike pas votimit të bërë u miratua Ky :
V E N D I M 

1. Miratohet NISMA për Bashkëpunimin Komunal Ndërkombëtar në mes të Komunës së Gjakovës dhe Bashkisë së Shkodrës  Republika e Shqipërisë.
2. Bashkëpunimin Komunal Ndërkombëtar në mes të Komunës së Gjakovës dhe Bashkisë së  Shkodrës Republika e Shqipërisë, do të bëhet në fushën e Socio-Ekonomike, Arsimit, Turizmit, Trashëgimisë Kulturore dhe Sportit. 
3. Autorizohet Kryetari i Komunë së Gjakovës z. Ardian Gjini që ti filloj Konsultimet dhe përgatitjen e Propozim Marrëveshjes për Bashkëpunim Ndër Komunal  . 
4. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.
4. Pika e katërt e rendit të ditës : Shqyrtimi i Propozim Vendimit për dhënien në shfrytëzim të Pronës Komunale Tregu në Orize
Kryesuesja: Për këtë pikë të rendit të ditës e kemi Shqyrtimi i Propozim Vendimit për dhënien në shfrytëzim të Pronës Komunale Tregu në Orize  andaj e ftoj Kryetarin e Komunës që ta marr fjalën . 

Kryetari: Tregu në Orize për momentin nuk ka zgjidhje tjetër vetëm që të ipet në shfrytëzim kemi propozuar që ti ipet me kohëzgjatje prej një viti sepse komuna duhet me provuar me investua aty sepse herën e kaluar në vendim është parapara që operatori që merr në shfrytëzim me i realizua investimet dhe e kemi pa se nuk ka funksionuar andaj propozojmë që ta votojmë propozimin që të epet në shfrytëzim për një vit dhe pastaj do ta buxhetojmë në buxhetin e komunës të investojmë që të jetë një treg modern, andaj ju lus që ta përkrahni dhe menjëherë ta votojmë edhe përbërjen e Komisionit vlerësues që propozoj që të jetë gjithëpërfshirës .
z. Ali Tafarshiku: Fillimisht unë po e shprehi qëndrimin tim se nuk jemi kundër me e dhënë në shfrytëzim këtë treg sepse kemi probleme gjithandej me shitës nëpër rrugë që nuk menaxhohen nga ekzekutivi i komunës fjalën e kemi tek tregu te Stacioni i Autobusëve ku të gjithë shitësit janë në trotuare, tregu në orize ka shitës që nuk e përballojnë koston për me hy në treg dhe si pasoj tregtarët janë në rrugë, andaj është mirë që të bëhen publike qëllimet që i ka komuna e Gjakovës, duhet që të zbuten kritert, problem tjetër është çështja e parkingut sepse ai parking është i destinuar për banorët aty a ka komuna ndonjë plan për zgjidhjen e  këtij problemi .
Kryetari: Gjendja për momentin është se kontrata ka skaduar operatorët që janë ilegal dhe e vetmja zgjidhje është me e dhënë në shfrytëzim dhe  tregova se komuna vitin e ardhshëm ka me provuar me investua dhe me e menaxhua komuna. e njëjta është edhe për tregjet tjera ky vendim është vetëm për ketë treg për kriteret hartoni bashkë . Nuk ka mundësi me i dhënë tregjet p[r të njëjtën kohë sepse janë dhënë në kohë të ndryshme.
znj. Shqipe Fejza: Në Propozim Vendim shkruan afatshkurtër por nuk ceket koha, tek pika tre thuhet funksionalizimi atëherë çfarë funksionalizimi nëse ipet për një vit, gjendja aty është alarmante të gjithë e dimë se aj treg shfrytëzohet me kapacitet prej 30% dhe tregtarët janë jashtë tregut që shkaktojnë probleme për kalim dhe probleme të tjera. 
z. Ali Tafarshiku: Sa i përket tregut tek stacioni i autobusëve kontrata ka përfunduar në vitin 2019 për të cilat kemi kërkuar në vazhdimësi edhe për prona të tjera por ende nuk janë sjell në Kuvend. Për ndërmarrjen Arkitekti i Qytetit e ke mbështetjen tonë dhe së shpejti do ta kemi përgjigjej nga ministria .

Kryesuesja: E qes në votim vendimin për dhënien në shfrytëzim të Pronës Komunale Tregu në Orize, Kush është: Për, Kundër, Abstenim.
Nga Anëtarët e pranishëm të Kuvendit të Komunës u votua kështu: 27 pro, 1 kundër dhe 0 Abstenim , pas votimit të bërë u miratua Ky :

V E N D I M

Paraprak për 
Dhënien në shfrytëzim të pronës Komunale  
1. Kuvendi i Komunës së Gjakovës miraton vendimin paraprak për dhënien në shfrytëzim afatshkurtër në kohëzgjatje prej 1 (një ) viti të Pronës së Paluajtshme Komunale “Tregu në Orize “ në pjesën e parcelës me numër 5127-3 me sipërfaqe prej 1100 m2  Z.K Gjakovë J Qytet, në pronësi të Komunës ës Gjakovës 

2. Afati kohor për dhënien në shfrytëzim të pronës së paluajtshme Komunale “Tregu në Orize “  është afatshkurtër në kohëzgjatje prej një  (1) viti .

3. Qëllimi i dhënies në shfrytëzim të Pronës Komunale “Tregu në Orize” të cekur në pikën 1 të këtij vendimi është funksionalizimi dhe përfitim Ekonomik i Komunës nga Pronat Komunale .

4.Procedura për dhënien e pronës së paluajtshme të Komunës në shfrytëzim afatshkurtër realizohet përmes njoftimit publik në harmoni me nenin 15 të Ligjin Nr. 06/L-092 për Dhënin në Shfrytëzim dhe Këmbim të Pronës së Paluajtshme të Komunës.

5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

5. Pika e pestë e rendit të ditës: Shqyrtimi Propozim Vendimit për themelimin e  Komisionit Vlerësues për Dhënien në Shfrytëzim të Pronës Komunale Tregu në Orize 

Kryesuesja: Për këtë pikë të rendit të ditës e kemi Shqyrtimi Propozim Vendimit për themelimin e  Komisionit Vlerësues për Dhënien në Shfrytëzim të Pronës Komunale Tregu në Orize, andaj nevojiten që sipas ligjit për dhënien në shfrytëzim të pronës komunale të formohet komisioni vlerësues prej 5 anëtareve ku dy anëtar i cakton Ekzekutivi i komunës, dy nga Kuvendi dhe një anëtar nga sektori joqeveritar. 

Kërkoj që të respektohet kuota gjinore edhe nga ekzekutivi edhe nga Kuvendi, andaj e ftoj kryetarin që ti bëjë propozimet nga Ekzekutivi, dhe pastaj kërkoj që ti kemi dy propozime nga Kuvendi dhe propozimin e sektorit joqeveritar .
z. Ali Tafarshiku: Ne propozojmë znj. Shqipe Fejza .
z. Fazli Hoxha: Kërkoj që kur të merrni fjalën në emër të opozitës të kemi një marrëveshje e jo veç Vetëvendosja me fol në emër ton pa asnjë konsultim, ju të Vetëvendosjes  tregoni se keni koalicion në heshtje  me AAK-në e mos dilni me fol ne emër të opozitës sepse ne flasim vet . 
z. Ali Tafarshiku: Lëvizja Vetëvendosje i ka 10 asamblist dhe në mbledhjen e  kaluar ne ju kemi mbështet që të jeni pjesë e komisionit që është formuar dhe kur të dilni këtu me na i tregu koalicionet në heshtje dhe marrëveshjet në zyre ki kujdes sepse ato sende i ke bërë ti disa mandate sepse ne jemi konsultuar por ju nuk keni qenë prezent . 
znj. Teuta Pallaska Milla : Propozojmë që anëtare të jetë znj. Krenare Bushaj.

Kryesuesja: Nga Ekzekutivi janë propozuar znj. Adelina Shehu Kola, dhe z. Shkumbim Kastrati, nga Kuvendi janë Propozuar znj. Shqipe Fejza dhe znj. Krenare Bushaj, nga shoqëria civile është propozuar z. Idriz Daci. 
z. Agustin Shala: Unë nuk jam kundër asnjërit propozim por kjo formë e dhënies së emrave në këtë mënyrë tregon për mos kordinim nga shefat e grupeve dhe me përfaqësuesit e ekzekutivit, andaj kërkojmë që për mbledhjet tjera të na i dërgoni propozimet e mos të kemi këso diskutime pa as një nevojë lidhur me këto propozime .
Kryesuesja: Meqenëse nuk jeni të dakorduar lidhur me propozimet e juaja kërkoj që të kemi 15 minuta pauzë dhe pas pauze të kthemi me propozimet konkrte  në vazhdimin e  punimeve të kësaj mbledhje .

Pas pauze vazhdojmë me mbledhjen kromin e  kemi dhe po i prezantoj propozimet nga Ekzekutivi i kemi këto propozime z. Flamur Fetahaj dhe z. Shkumbim Kastrati, nga Kuvendi znj. Lirianda Dahsyla, znj. Shqipe Fejza, dhe nga Shoqëria Civile z. Idriz Daci, a ka diskutime ose propozoi tjera lidhur me këtë komision .
Kryesuesja: E qes në votim Vendimit për themelimin e  Komisionit Vlerësues për Dhënien në Shfrytëzim të Pronës Komunale Tregu në Orize , Kush është: Për, Kundër, Abstenim.
Nga Anëtarët e pranishëm të Kuvendit të Komunës u votua kështu: 25 pro, 0 kundër dhe 4 Abstenim , pas votimit të bërë u miratua Ky :
V E N D I M
1. Themelohet Komisioni Vlerësues për Dhënien në Shfrytëzim Afatshkurtër në kohëzgjatje prej 1 (një ) viti të Pronës së paluajtshme Komunale “Tregu në Orize “ në pjesën e parcelës me numër 5127-3 me sipërfaqe prej 1100 m2  Z.K Gjakovë J Qytet, me këtë përbërje : 
1. Z. Flamur Fetahaj, përfaqësues nga  Ekzekutivi i  Komunës  .

2. Z. Shkumbim Kastrati, përfaqësues nga Ekzekutivi i  Komunës .

3. Znj. Lirianda Dahsyla, përfaqësuese e Kuvendit të Komunës .

4. Znj. Shqipe Fejza,  përfaqësuese e Kuvendit të Komunës .

5. Z. Idriz Daci, përfaqësues i sektorit jo qeveritar .

2. Komisioni Vlerësues për Dhënien në Shfrytëzim Afatshkurtër të Pronës Komunale ka për detyrë dhe përgjegjësi që ti zhvilloj procedurat e parapara me Ligjin Nr. 06/L-092 për Dhënien në Shfrytëzim dhe Këmbim të Pronës së Paluajtshme Komunale për pronën e cekura në pikën 1 të këtij vendimi për të cilin është nxjerrë vendimi paraprak nga Kuvendi i Komunës. 
3.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
6.Pika e gjashtë e rendit të ditës: Themelimi i komisionit për zgjedhjen e  Këshillave Lokal në Komunën e Gjakovës . 

Kryesuesja : Për këtë pikë të rendit të ditës e kemi Themelimi i komisionit për zgjedhjen e  Këshillave Lokal në Komunën e Gjakovës, ky komision do të bëjë organizimin dhe monitorimin  e mbajtjes së zgjedhjeve nëpër këshillat lokale në Komunën e  Gjakovës është një punë e rëndësishme dhe bukur voluminoze andaj kërkoj që propozimet që do të ipen të kenë parasysh se duhet të angazhohen shumë sepse janë 30  këshilla lokal dhe nevojitet një punë bukur e madhe në teren, ky komision i ka 7 anëtar 4 janë nga Kuvendi, 1 është nga Ekzekutivi 1  është nga shoqëria Civile dhe nga një anëtar është nga këshilli lokal që mbetet  të caktohet me kërkesën e komisionit nga  vet banorët që janë prezent ditën që do të mbahet takimi në atë këshill lokal andaj e hapi diskutimin dhe  kërkoj fillimisht nga Ekzekutivi që ta bëjë propozimin për anëtar të këtij komisioni, Nga Ekzekutivi është propozuar z. Durim Halilaj.

z. Nik Hiseni: Në emër të Grupit të Aleancës për Ardhmërinë e  Kosovës e propozojmë znj. Ermira Mehmeti.   

z. Ngadhënjim Dana: Lëvizja Vetëvendosje e propozon znj. Mimoza Shala në të kaluarën kemi pas disa herë zgjedhje të bashkësive lokale por asnjëherë nuk janë marrë seriozisht andaj kërkoj që pasi të zgjedhën më këtë mandat komuna ti përkrah me ato që janë të nevojshme që të jenë më funksional këto këshilla.
z. Labehat Sadrija : Në emër të Partisë Demokratike të Kosovës e propozojmë z. Bashkim Gashaj.

znj. Krenare Bushaj: Në emër të PSHDK-së propozojmë z. Ardian Nushi .
znj. Besarta Lekaj : Në emër të Lidhjes Demokratike të Kosovës propozojmë z. Teki Shala, kërkoj nga Kryesuesja që të respektohet rregullorja sepse LDK-ja është Parti me e madhe se PSHDK-ja dhe duhet që përparësi ti ipet LDK-së .
z. Fazli Hoxha: Në emër të NISMA e propozoj z. Fazli Hoxha .
Kryesuesja: Meqenëse se kemi 6 propozime ndërsa na duhen 4 anëtar nga Kuvendi i qesim në votim një nga një të gjitha propozimet dhe katër propozimet që marrin më shumë vota bëhen anëtar të këtij komisioni andaj po fillojmë me votim .
E qes në votim Kush është për propozimin që znj. Ermira Mehmeti të jetë anëtare e këtij komisioni 

Nga anëtarët e pranishëm të Kuvendit për  znj. Ermira Mehemti votuan pro 27 anëtar . 
E qes në votim Kush është për propozimin që znj. Minoza Shala  të jetë anëtare e këtij komisioni 

Nga anëtarët e pranishëm të Kuvendit për  znj. Mimoza Shala  votuan pro 23 anëtar .
E qes në votim Kush është për propozimin që z. Bashkim Gashaj  të jetë anëtar i këtij komisioni 

Nga anëtarët e pranishëm të Kuvendit për  z. Bashkim Gashaj  votuan pro 26 anëtar .
E qes në votim Kush është për propozimin që z. Ardian Nushi  të jetë anëtar i këtij komisioni 

Nga anëtarët e pranishëm të Kuvendit për  z. Ardian Nushi,   votuan pro 18 anëtar .
E qes në votim Kush është për propozimin që z. Teki Shal   të jetë anëtar i këtij komisioni 

Nga anëtarët e pranishëm të Kuvendit për  z. Teki Shala,   votuan pro 16 anëtar .
E qes në votim Kush është për propozimin që z. Fazli Hoxha  të jetë anëtar i këtij komisioni 

Nga anëtarët e pranishëm të Kuvendit për  z. Fazli Hoxha,   votuan pro 15 anëtar .
Kryesuesja: Rezultati i këtij vota është kështu  znj. Ermira Mehemti i ka 27 vota, znj. Mimoza Shala i ka 23 vota, z. Bashkim Gashaj i ka 26 vota, z. Ardian Nushi i ka 18 vota, z. Teki Shala i ka 16 vota dhe z. Fazli Hoxha i ka 15 vota që i bie se 4 të parët shkojnë anëtar të kuvendi ndërsa z. Teki Shala dhe z. Fazli hoxha mbesin jashtë këtij komisioni. 
Nga ekzekutivi  është propozuar z. Durim Halilaj, nga Shoqëria Civile është propozuar znj. Brilanda Ballata dhe e qes në votim me këtë përbërje: znj. Ermira Mehemti, znj. Mimoza Shala z. Bashkim Gashaj, z. Ardian Nushi,  z. Durim Halilaj znj. Brilanda Ballata, kush është:  Pro , Kundër, dhe Abstenim .
Nga anëtarët e pranishëm të Kuvendi u votua kështu : 25 Pro 0 Kundër dhe 3 abstenim, pas votimit të bërë u miratua ky: 
V E N D I M 

Për Komisioni për Zgjedhjen e  Këshillave Lokal në Komunën e Gjakovës
1. Themelohet Komisioni për Zgjedhjen e  Këshillave Lokal në Komunën e Gjakovës me këtë përbërje : 

1. z. Durim Halilaj 

2. znj. Ermira Mehmeti
3. znj. Mimoza Shala 
4. z. Bashkim Gashaj
5. z. Ardian Nushi

6. znj. Brilanda Ballata 

7. Një anëtar nga përfaqësuesit e fshatit, Vendbanimit apo lagjes Urbane .

2. Ky Komision ka për obligim që të ndjekë procedurat e parapara në Rregulloren  01nr 011/01-46963 të datës 18.12.2019 për Organizimin dhe Bashkëpunimin e Komunës me Fshatra, Vendbanime dhe Lagje Urbane në Territorin e Komunës së Gjakovës, në mënyrë që të udhëheqë dhe koordinoi  punën për zgjedhjen e këshillave lokal në Komunën e Gjakovës .
3.Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .

7. Pika e shtatë e rendit të ditës: Informatë mbi Qarkoren e parë të Ministrisë së Financave.

Kryesuesja: Për këtë pikë të rendit të ditës e kemi, Informatë mbi Qarkoren e parë të Ministrisë së Financave, është një informatë që për herë të parë është duke u prezantuar sot në Kuvend andaj e ftoj Drejtorin e Drejtorisë  për Buxhet dhe Financa z. Durim Halilaj.
z. Durim Halilaj: Ministria  e Financave Punës dhe Transferove e ka lëshuar Qarkoren e parë buxhetroe e cila i përcakton kornizën e shpenzimeve afatmesme për Komunën  e Gjakovës si dhe burimet e financimit të kësaj kornize. Komuna e Gjakovës pas pranimit të kësaj qarkore e kemi leshtua një qarkore të brendshme në mënyrë që të bëhet kalkulimi i kategorive ekonomike të shpenzimeve ashtu siç përcaktohet në këtë qarkore, Në këtë dokument janë përcaktuar kufijtë e shpenzimeve investime kapitale ku Komuna e Gjakovës parasheh të ketë 13.219,265.00€  grandi specifik për arsim është 10,391,073.00€, ku e keni edhe në materialet e juaja që nuk na lejohet që të buxhetojmë shujtat, ndërsa  grandi specifik për shëndetësi është 3,467,988.00€ financim për investime rezidenciale është politik e re që ka ardhur në këtë qarkore në vlerë prej 160,000,00€, të hyrat vetanake janë të përcaktuar janë 4,203,787.00, financimi për teatrot janë 116,310.00€ në total planifikimi është 31,558,423.00€ , krahasuar me vitin aktual kemi rritje mbi 3 milion €. 
z. Ali Tafarshiku: Kjo informatë është një mundësi e mirë për orjentimin e KAB-it dhe të Buxhetit, në kuadër të kësaj kornize nuk mund të përfshihen por tek projektet e reja a ka ndonjë vendim apo a keni pasur komunikim se si të adresohen projektet që janë parapara në këtë vit apo ato që do të përshihen për vitin 2023, meqenëse kemi krizë nga rritja e çmimeve .
z. Durim Halilaj: Për kontratat që janë lidhur për këtë vit ne si komunën nuk kemi mundësi ligjore me i diskutua por sipas shoqatës së bizneseve ata janë takuar me zyrën e Kryeministrit dhe po presim përgjigjeje nga  niveli Qendror, ndërsa për kontratat e vitit 2023 janë të kalkulime me çmimet  e reja dhe aty nuk Kemi probleme të natyrës së tillë .
Kryetari: E vërteta është se ka me qenë vit me probleme sepse të gjitha kontratat e punëve publike çmimet janë rritur dhe jemi në probleme edh ene jemi duke e pritur vendimin e  qeveris, unë nuk e di se a duhet të kalojnë këtë vendime edh enë kuvend por do të shikojmë se si do të veprojnë, për kontratat e reja ajanë rregulluar çmimet por shpresojmë që mos të kemi ngritje të çmimeve. Në këtë kornizë reale nuk është tek parashikimi i të hyrave vetanake që kemi pasur problem në vazhdimësi deri në 800,000 € sepse epo na shkakton shumë bartje.
8.Pika e tetë e rendit të ditës: Shqyrtimi i Informatës mbi përgatitjen ndaj Emergjencave në Komunën e  Gjakovës .
Kryesuesja: Për këtë pikë të rendit të ditës e kemi Shqyrtimi i Informatës mbi përgatitjen ndaj Emergjencave në Komunën e  Gjakovës,  prezentë e kemi Drejtorin e Drejtorisë për  Emergjenca në Komunën e Gjakovës z. Haxhi Sejdia të cilin e ftojmë që ta merr fjalën .
z. Haxhi Sejdia: Misioni i drejtorisë për Mbrojtje dhe Shpëtim është që të mbroj njerëzit, pronën dhe ambientin e Komunës së Gjakovës nga fatkeqësitë natyrore dhe fenomenet tjera kërcënuese , prioritet është parandalimi dhe zvogëlimi humbjes së jetërave të njerëzve dhe të të mitrave materiale, përmes planifikimit, gatishmërisë dhe reagimit emergjentë, si dhe kthimit të jetës në normalitet pas fatkeqësisë.

Pasqyra emergjente e cila aktualisht mbizotëron në Komunën së Gjakovës vlerësohet të jetë stabile, për faktin se territori i saj nuk është goditur nga fenomenet ekstreme natyrore, duke përjashtuar emergjencën shëndetësore të shkaktuar nga pandemia e Covid-19 e cila ka dominuar në këto dy vitet e fundit. Kryesisht kemi qenë që angazhuar në menaxhimin e rreziqeve të karakterit stinor, si: zjarret pyjore-fushore, sidomos në muajt mars-prill të shkaktuara si pasoj e djegjes së hamullishtave si masë joprofesionale e fermerëve në kuadër të përgatitjes së tokës për mbjelljet pranverore, si dhe gjatë sezonës së zjarreve malore dhe ndezjes së deponive në periudhën  qershor-shtator, kryesisht për shkak të papërgjegjësisë qytetare të favorizuara nga temperaturat e larta ;vërshimet gjatë sezonës së reshjeve nëntor-prill, me ç’rast dëme më të theksuara kemi në ekonomitë familjare, në infrastrukturë, ndërsa në përqindje më të ulët në subjekte afariste dhe institucione publike. Një gjendje e tillë më serioze ka ekzistuar në janar/2021, duke u mobilizuar të gjitha strukturat komunale, ku pas një kohe të gjatë janë ndërmarrë masa të evakuimit dhe të strehimit të banorëve të rrezikuar në aeroportin e Gjakovës, me ç’rast është ngritë Shtabi Komunal për Emergjencë, është formuar Komision për vlerësimin e dëmeve, etj, për të cilën gjë kjo Drejtori ka hartuar dhe prezantuar Raport të veçantë në mbledhjen Kuvendit të Komunës në muajin maj/2021.

Që nga ajo periudhë kohore mobilizuese, kryesisht jemi ballafaquar me aktivitete standarde rutinore, kryesisht raste të izoluara, të shoqëruara me dëme të kufizuara materiale në amvisëri, infrastrukturë rrugore dhe dëmtime të sipërfaqeve pyjore-fushore. Kjo mund të ilustrohet me faktin se dëmet kanë qenë relativisht të ulëta krahasuar me të kaluarën, e më rëndësishmja është me zero (0) humbje në njerëz. Kjo gjendje relativisht stabile para së gjithash i dedikohet kushteve të favorshme klimatike,  por edhe përgatitjeve të cilat kjo Drejtori i ka bërë në kuadër të masave  parandaluese, me theks të veçantë për mbrojtje nga vërshimet, te realizuara përmes operatorit ekonomik në tetor/nëntor 2021.

Nëse i referohemi 4 mujorit të këtij viti, në Qendrën e Thirrjeve Emergjente-112 janë pranuar gjithsejtë 8.501 thirrje, ndërsa për tu  menaxhuar kanë qenë 35 raste, menaxhimi i së cilave është bërë në koordinim me strukturat relevante, varësisht nga natyra e fatkeqësisë. (Zjarrfikësit, Policia, shërbimet medicinale, KEDS, KRM “Çabrati”, KRU “Gjakova” etj.)Njësia Profesionale të Zjarrfikësve të Gjakovës deri më tani ka intervenuar në gjithsejtë 146 raste .
z. Ali Tafarshiku: Pyetja ime është me identifikimin e  rrezikut nga vërshimet për banorët që jetojnë buzë lumit krena për banorët që jetojnë buzë këtij lumë në pjesën e epërme dhe të poshtme a e keni bërë vlershmin e këtyre rreziqeve dhe a janë paraparë parandalimi i këtyre rreziqeve. Pasi të dilni në teren dhe e bëni vlerësimin e rreziqeve ku i adresoni këto vlerësime për kompensimin e dëmeve dhe a ka mekanizëm Komuna për dëmshpërblimin e shkaktuar nga fatkeqësitë natyrore. Për zjarrfikëset në projekt buxhetin e vitit 2022 kam pyetur pse vetëm një autocisternë është paprera për këtë vit andaj a ka mundësi që edhe për vitit 2023 të jenë të papara sa ka nevojë për autocisternë. Për objektet që shkaktojnë rrezikshmëri siç është ajo në Sheshin Beqir Kastrati në të cilin frekuentohet nga narkomanët që ka edhe të tjera a e keni bërë ndonjë vlerësim për këto objekte.
z. Haxhi Sejdiu: Pas reshjeve të fundit lumi krena ka dalë nga shtrati Komuna ka reaguar dhe kemi intervenuar dhe është rregullua ajo pengës. Për dëmshpërblime komuna nuk ka të parapara mjetet për me i dëmshpërblye  për dëmet e fatkeqësive , ndërsa për automjetet ne i kemi paraparë blerjen e  mjeteve të reja por në mënyrë graduale sepse janë shumë të kushtueshme blerja e automjeteve adekuate, kemi kërkuar edhe për një autocisternë për lartësi . Për rrezikshmërinë nga narkomanët nuk është kompetencë e jona .
Kryetari: Për lumin krena në këtë vit ka pasur të mbërri tek lagjeje e komuniteteve por jemi detyruar ta shkurtojmë për shkak të  ngritjes së çmimeve dhe shpresoj se do të arrijmë të bëjmë ndërtimin e urës , ne duhet të shkojmë nga poshtë lartë dhe do të punojmë në vazhdimësi deri sa të kryhet në tersi, tek pronat e Bezistanit aty të gjitha pronat janë private aty kemi punuar dhe do të rrënohen disa prona që  shkaktojnë rrezik për qytetarët .
Kryesuesja: Meqenëse nuk ka diskutime të tjera për këtë pikë e shpalli të mbyllur këtë takim dhe mirë u pafshim në takimin e radhës .   
Mbledhja u  shpall e mbyllur  në ora 13: 40.
      Procesmbajtës                                                                                        Arbënesha Kuqi
      ____________                                                                                      ________________

      Burim Bajrami                                                                                  Kryesuesja e  Kuvendit

